
	1.  ՀՀ պաշտպանության նախարարություն
	14.02.2023թ.

	
	ՊՆ/510/746-2023

	Առաջարկում ենք նախագծի հավելվածի 10-րդ կետի 8-րդ ենթակետը հանել՝ իրավանորմերի միջև հակասություններից խուսափելու նպատակով, հաշվի առնելով, որ նույն հավելվածի 8-րդ կետի համաձայն՝ լիցենզիան տրվում է անժամկետ, իսկ նախագծի հավելվածի 14-րդ կետում «իրավաբանական» բառից առաջ լրացնել «ոչ» բառը՝ հիմք ընդունելով «Լիցենզավորման մասին» օրենքի 29-րդ հոդվածի 4-րդ մասի կարգավորումը:
	Ընդունվել է:

	

	
	
	

	2. ՀՀ ազգային անվտանգության ծառայություն
	16.02.2023թ.

	
	   № 11/281

	«Քաղաքացիական և ծառայողական զենքի արտադրության և ռազմական նշանակության արտադրանքի արտադրության լիցենզավորման կարգը  հաստատելու և Հայաստանի Հանրապետության կառավարության 2002 թվականի դեկտեմբերի 5-ի N 2048-N որոշումն ուժը կորցրած ճանաչելու մասին» կառավարության որոշման նախագծի վերաբերյալ առաջարկություններ չկան:
	                              Ընդունվել է:
	 

	3. ՀՀ ներքին գործերի նախարարություն
	21.02.2023թ.
	

	
	   № 43/21/19121-23
	

	1․ «Զենքի շրջանառության կարգավորման մասին» օրենքի 32-րդ հոդվածի 1-ին մասի կատարումն ապահովելու նպատակով՝ առաջարկվում է նախագծում նախատեսել դրույթ քաղաքացիական և ծառայողական զենքի շրջանառության նկատմամբ վերահսկողություն իրականացնելու իրավասություն ունեցող պետական կառավարման մարմնին լիցենզավորված անձի վերաբերյալ տեղեկություն տրամադրելու կապակցությամբ։
2․ Առաջարկվում է հստակեցնել որոշման նախագծի 1-ին հավելվածի 15-րդ կետում նշված «լիցենզավորման վերաբերյալ դիրքորոշում ստանալու» հասկացությունը՝ հաշվի առնելով, որ դիրքորոշում ներկայացնող մարմինների համար հստակեցված չեն հայցվող դիրքորոշման բնույթը և շրջանակը։ Ընդ որում, հարցմամբ ակնկալվող դիրքորոշման բովանդակությունը կարող է վերաբերվել լիցենզիա ստանալու համար ներկայացված փաստաթղթերի ամբողջականությանը, իրավական ակտերին համապատասխանությանը, արտադրվող արտադրատեսակին, արտադրության անվտանգությանը կամ հայտատուի կազմակերպության տնօրեն, պատասխանատու անձ կամ այլ մասնակից) վերաբերյալ «Զենքի շրջանառության կարգավորման մասին» օրենքի 17-րդ հոդվածի 7-րդ մասով սահմանված տեղեկատվությանը։ 

3․ Որոշման նախագծի 1-ին հավելվածի 5-րդ կետից առաջարկվում է հանել «լիցենզիաների էլեկտրոնային գրանցամատյաններից այլ անձանց տեղեկություններ տրամադրելու» բառերը։

4․ Միաժամանակ, որոշման նախագծի նախաբանում անհրաժեշտ է նշել լիցենզավորման ենթակա գործունեության տեսակի անվանումը, իսկ 1-ին հավելվածի 12-րդ կետում շտկել ենթակետերի համարակալումը։ 


	ՉԻ ընդունվել:

«Զենքի շրջանառության կարգավորման մասին» օրենքի  32-րդ հոդվածի 1-ին մասով որևէ դրույթ  նախատեսված  չէ այն մասին, որ  քաղաքացիական և ծառայողական զենքի շրջանառության նկատմամբ վերահսկողություն իրականացնելու իրավասություն ունեցող պետական կառավարման մարմնին լիցենզավորող մարմինը պետք է լիցենզավորված անձի վերաբերյալ տեղեկություն տրամադրի: 

Հարկ է նշել, որ Հայաստանի Հանրապետության կառավարության կողմից լիազորված մարմինները  վարում են լիցենզիաների էլեկտրոնային միասնական գրանցամատյան, որը բաղկացած է լիցենզավորող մարմինների կողմից վարվող էլեկտրոնային գրանցամատյաններից, որոնք  ներառում են ամբողջական տվյալներ լիցենզիաների վերաբերյալ և այդ տվյալները հասանելի են նաև քաղաքացիական և ծառայողական զենքի շրջանառության նկատմամբ վերահսկողություն իրականացնելու իրավասություն ունեցող պետական կառավարման մարմնին:

Ընդունվել է մասնակի:
Նախագծով հստակեցվել է, թե շահագրգիռ գերատեսչությունները յուրաքանչյուրն իր իրավասությունների շրջանակում ինչի վերաբերյալ է դիրքորոշում ներկայացնելու:

Ընդունվել է:
Ընդունվել է մասնակի:
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	

	4. ՀՀ ֆինանսների նախարարություն
	22.02.2023թ.
	

	
	№ 01/28/3083-2023
	

	1. Հաշվի առնելով Նախագծի 2-րդ կետի բովանդակությունը՝ առաջարկում ենք նախաբանում հղում կատարել նաև «Նորմատիվ իրավական ակտերի մասին» օրենքի 
37-րդ հոդվածին:

2. Առաջարկում ենք խմբագրել Նախագծի 1-ին կետի 1-ին ենթակետով հաստատվող կարգի 7-րդ կետի բովանդակությունը, քանի որ Լիցենզավորող մարմինը քննարկում է ոչ թե լիցենզիա ստանալու դիմումը, այլ լիցենզիա ստանալու մասին հայտը:
3. Միևնույն ժամանակ առաջարկում ենք նախատեսել լիցենզիայի հայտի մերժման դեպքում դիմողին ծանուցման վերաբերյալ դրույթ՝ նշելով ծանուցման եղանակը և ժամկետը: 
	Ընդունվել է:

Ընդունվել է:

Չի ընդունվել:

Հայաստանի Հանրապետության կառավարության 2010 թվականի սեպտեմբերի 24-ի N 1283-Ն որոշման հավելված N1-ի 11-րդ կետի համաձայն՝ լիցենզավորող մարմինը լիցենզիա ստանալու մասին հայտի մերժման կամ լիցենզիա ստանալու մասին հայտի բավարարման դեպքում դրա մասին հայտատուին տեղեկացնում է այն էլեկտրոնային հասցեով և (կամ) հեռախոսահամարով, որը նշված է հայտում: Հայտատուն լիցենզիայի ընթացքին կարող է ծանոթանալ իրեն տրամադրված 12-նիշանոց ծածկագրով համակարգ մուտք գործելու միջոցով:
	

	4. ՀՀ արդարադատության նախարարություն
	10.03.2023թ.

	
	№ /27.3/12207-2023

	1. Նկատի ունենալով  «Նորմատիվ իրավական ակտերի մասին» օրենքի 12-րդ հոդվածի 1-ին մասը, համաձայն որի՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը՝ անհրաժեշտ է «Քաղաքացիական և ծառայողական զենքի արտադրության և ռազմական նշանակության արտադրանքի արտադրության լիցենզավորման կարգը հաստատելու և Հայաստանի Հանրապետության կառավարության 2002 թվականի դեկտեմբերի 5-ի N 2048-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագիրը համապատասխանեցնել բովանդակությանը, քանի որ Նախագծի 1-ին կետի 2-5-րդ կետերով նախատեսվել են ձևեր հաստատելու վերաբերյալ դրույթներ, մինչդեռ՝ դրանք արտացոլված չեն Նախագծի վերնագրում:

2. Նախագծի 1-ին կետի 5-րդ ենթակետով նախատեսվում է հաստատել քաղաքացիական կամ ծառայողական զենքի արտադրության կամ ռազմական նշանակության արտադրանքի արտադրության լիցենզիա ստանալու հայտի  ձևը: Այս կապակցությամբ հարկ է նկատի ունենալ ՀՀ Սահմանադրության հոդվածի 1-ին մասը համաձայն որի՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Նույն հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 

«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Տվյալ դեպքում, Նախագծի նախաբանում հղում կատարված նորմերով ՀՀ կառավարությանը վերապահված չէ քաղաքացիական կամ ծառայողական զենքի արտադրության կամ ռազմական նշանակության արտադրանքի արտադրության լիցենզիա ստանալու հայտի  ձևը հաստատելու լիազորությունը, ուստի գտնում ենք, որ նշված ձևի հաստատումը հնարավոր է միայն Նախագծի նախաբանում համապատասխան լիազորող նորմին հղում կատարելու դեպքում:

3. Նախագծի 3-րդ կետի համաձայն՝ սույն որոշումն ուժի մեջ է մտնում «Զենքի շրջանառության կարգավորման մասին» օրենքի ուժի մեջ մտնելու օրը: Այս կապակցությամբ հարկ է նկատի ունենալ, որ թեև Օրենքի 37-րդ հոդվածի 1-ին մասով սահմանվել է, որ Օրենքը ուժի մեջ է մտնում պաշտոնական հրապարակումից վեց ամիս հետո, միաժամանակ նույն հոդվածի 3-րդ մասից բխում է, որ Օրենքն ամբողջությամբ ուժի մեջ է մտնելու Օրենքի պաշտոնական հրապարակումից մեկ տարի հետո: Նշվածը հաշվի առնելով՝ անհրաժեշտ է Նախագծի ուժի մեջ մտնելու ժամկետը վերանայել և հստակ նշել, թե երբ է այն ուժի մեջ մտնելու:
4. Նախագծի 1-ին կետի 1-ին ենթակետով հաստատված կարգի (այսուհետ՝ Կարգ) 3-րդ կետն առաջարկում ենք խմբագրել, քանի որ ռազմական նշանակության արտադրանքի արտադրությունը ոչ թե ներառում է ապրանքներ, ծառայություններ, աշխատանքներ և մտավոր գործունեության արդյունքներ, այլ՝ ՀՀ կառավարության 2009 թվականի նոյեմբերի 12-ի թիվ 1308-Ն որոշման 1-ին հավելվածով սահմանված է այն ապրանքների, ծառայությունների, աշխատանքների և  մտավոր գործունեության արդյունքների ցանկը, որոնք համարվում են ռազմական նշանակության արտադրանք: 
5. Կարգի 5-րդ կետի «կամ» շաղկապն անհրաժեշտ է փոխարինել «և» շաղկապով՝ նկատի ունենալով, որ պետական տուրքի վճարում սահմանված է ինչպես լիցենզիաների, այնպես էլ՝ դրանց կրկնօրինակների համար: Բացի այդ, հարկ է նկատի ունենալ, որ «Լիցենզավորման մասին» օրենքի 23-րդ հոդվածի 1-ին մասի համաձայն՝ պետական տուրք գանձվում է նաև լիցենզիայի գործողության ժամկետի երկարաձգման համար, որի մասին կարգավորումը Կարգի 5-րդ կետում նախատեսված չէ: 
Միաժամանակ, նույն կետից անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, համաձայն որի՝ … Օրենքի կրճատ անվանումը հիշատակելիս դրանում նշվում է օրենքի վերնագիրը: Տվյալ դեպքում օրենքի վերնագիրն է՝ «Լիցենզավորման մասին»:

6. Կարգի 6-րդ կետի համաձայն՝ լիցենզիայի վերաձևակերպումը, լիցենզիայի գործողության կասեցումը, դադարեցումը և լիցենզիայի հետ կապված այլ հարաբերությունները կարգավորվում են «Լիցենզավորման մասին» Հայաստանի Հանրապետության օրենքով: Այս կապակցությամբ հարկ է նկատի ունենալ, որ լիցենզիայի հետ կապված այլ հարաբերություններ, օրինակ՝ լիցենզիան ստանալու, ինչպես լիցենզիան մերժելու հիմքերը սահմանված են Օրենքով, ուստի առաջարկում ենք Կարգի 6-րդ կետում հղում կատարել նաև Օրենքին:

7. Կարգի 2-րդ գլխի վերնագրում «պայմաններն» բառից առաջ անհրաժեշտ է լրացնել «պարտադիր» բառը՝ նկատի ունենալով «Լիցենզավորման մասին» օրենքի 12-րդ հոդվածի 1-ին մասը, համաձայն որի՝ լիցենզավորման ենթակա գործունեության տեսակների իրականացման ժամանակ լիցենզավորված անձինք պարտավոր են պահպանել իրավական ակտերով, այդ թվում՝ նաև լիցենզավորման կարգերով և միջազգային անվտանգության ապահովման ուղղությամբ Հայաստանի Հանրապետության ստանձնած միջազգային պարտավորություններով տվյալ գործունեության իրականացման համար նախատեսված պարտադիր պահանջները կամ պայմանները: Նույն դիտողությունը վերաբերում է նաև Նախագծի համանման կարգավորումներին:

8. Կարգի 7-րդ կետում և Կարգի մյուս կետերում «հայտ» բառը համապատասխան հոլովաձևերով առաջարկում ենք փոխարինել «դիմում» բառով՝ նկատի ունենալով Օրենքի 10-րդ հոդվածի 8-րդ մասը, համաձայն որի՝ լիցենզիա ստանալու դիմումը համապատասխան մարմինը քննարկում է դիմումն ստանալու օրվանից հաշված՝ 23 աշխատանքային օրվա ընթացքում: …: 
9.  Կարգի 11-րդ կետի 9-րդ ենթակետում «HD» բառն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 10-րդ հոդվածի 2-րդ մասը, համաձայն որի՝ նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:

10. Կարգի 12-րդ կետի 1-ին ենթակետի ա. պարբերությունում անհրաժեշտ է վերանայել «կամ պետական հաշվառման համարը» բառերը, քանի որ Կարգից բխում է, որ լիցենզիա կարող են ստանալ իրավաբանական անձինք, իսկ վերջիններս պետական հաշվառման համար չեն ունենում:

11. Կարգի 12-րդ կետում առաջարկում ենք լրացնել նաև պետական տուրքի վճարման անդորրագիրը ներկայացնելու պահանջը: Միաժամանակ, Կարգի 12-րդ կետի 6-րդ ենթակետի բ. պարբերությունում «,» նշանն անհրաժեշտ է փոխարինել «:» նշանով:

12. Կարգի 17-րդ կետի 6-րդ ենթակետն անհրաժեշտ է հանել, քանի որ ինչպես Օրենքով, այնպես էլ՝ «Լիցենզավորման մասին» օրենքով սահմանված մերժման հիմքերն արդեն իսկ ներառված են նշված կետում, հետևաբար օրենքով նախատեսված այլ հիմքին հղում կատարելը՝ դրա բացակայության պայմաններում, նպատակահարմար չէ:
13. Նախագծի 1-ին կետի 2-4-րդ կետերով հաստատված ձևերում «կազմակերպության» բառերն անհրաժեշտ է փոխարինել «իրավաբանական անձի» բառերով՝ նկատի ունենալով, որ Կարգով նախատեսված կարգավորումները վերաբերում են իրավաբանական անձանց:
14. Նախագծի 1-ին կետի 5-րդ ենթակետով հաստատված Հավելված 5-ում «հեռախոսահամարները» բառն անհրաժեշտ է վերանայել՝ նկատի ունենալով Կարգի 12-րդ կետի 1-ին ենթակետը, որով նախատեսված չէ հեռախոսահամարները նշելու վերաբերյալ պահանջ: 
	Ընդունվել է:
Ընդունվել է:

Նախագծի 1-ին կետի 5-րդ ենթակետը և դրանով հաստատվող Հավելված 5-ը հանվել է:
Չի ընդունվել:

«Զենքի շրջանառության կարգավորման մասին» օրենքի 37-րդ հոդվածի 1-ին մասով հստակ սահմանված է օրենքի ուժի մեջ մտնելու ժամկետը, այն է՝ պաշտոնական հրապարակումից վեց ամիս հետո: Ինչ վերաբերում է հիշատակվող նույն հոդվածի 3-րդ մասին, ապա հայտնում ենք, որ Նախագիծը որևէ առնչություն չունի վերոնշյալ օրենքի 11-րդ հոդվածի 6-րդ մասի հետ:
Չի ընդունվել:

«Զենքի շրջանառության մասին» օրենքի 10-րդ հոդվածի 2-րդ մասի կարգավորումների համաձայն՝ ռազմական նշանակության արտադրանքի արտադրության գործունեության բնագավառում լիցենզավորումն իրականացնում է Հայաստանի Հանրապետության բարձր տեխնոլոգիական արդյունաբերության նախարարությանը, սակայն նշված օրենքում այդ հասկացության սահմանումը տրված չէ, իսկ գործող օրենսդրության շրջանակներում միայն ՀՀ կառավարության 2009 թվականի նոյեմբերի 12-ի թիվ 1308-Ն որոշման 1-ին հավելվածով է սահմանված այն ապրանքների, ծառայությունների, աշխատանքների և  մտավոր գործունեության արդյունքների ցանկը, որոնք համարվում են ռազմական նշանակության արտադրանք: 
Ըստ էության «ռազմական նշանակության արտադրանք» ձևակերպումը ամբողջությամբ չի բնութագրում ռազմական նշանակության արտադրանքի արտադրության գործըթացը, քանի որ արտադրությունը որևէ արտադրանքի  ստեղծման ամբողջ գործընթացն է: Տվյալ դեպքում այն իր մեջ ներառում է ռազմական նշանակության արտադրանք համարվող ապրանքները, ծառայությունները, աշխատանքները և մտավոր գործունեության արդյունքները՝ որպես վերջնարդյունքի, սակայն բուն արտադրությունը չի սահմանափակվում միայն դրանով (տե՛ս, օրինակ, Կարգի 2-րդ կետը):
Հետևաբար, որպես միջանկյալ լուծում Նախագծով առաջարկվում է հղում կատարել ՀՀ կառավարության վերոնշյալ որոշմանը, քանի դեռ օրենքում համապատասխան լրացում չի կատարվել:
Ընդունվել է մասամբ:

«Զենքի շրջանառության կարգավորման մասին» օրենքի 10-րդ հոդվածի 4-րդ մասի համաձայն՝ լիցենզիաները տրվում են անժամկետ, հետևաբար Նախագծով լիցենզիայի գործողության ժամկետի երկարաձգման կարգավորում նախատեսելու առաջարկն այս պարագայում կիրառելի չէ: 

«Կամ» շաղկապը Կարգի 5-րդ կետում կիրառվել է  «Լիցենզավորման մասին» օրենքի 23-րդ հոդվածի 1-ին մասի  կարգավորումներին  և «Նորմատիվ իրավական ակտերի մասին» օրենքի 16-րդ հոդվածի պահանջների համաձայն:

Նշված կետում հիշատակվել է «Լիցենզավորման մասին»  օրենքի կրճատ անվանումը:

Ընդունվել է մասամբ:

 Կարգի 6-րդ կետը  նախատեսվել է այն հիմնավորմամբ, որ Կարգով չեն սահմանվել լիցենզիայի վերաձևակերպման, լիցենզիայի գործողության կասեցման, դադարեցման հետ կապված հարաբերությունների կանոնակարգմանը վերաբերող դրույթներ, ուստի ուղղակիորեն հղում է տրվել «Լիցենզավորման մասին» օրենքին: Ինչ վերաբերում է «Զենքի շրջանառության կարգավորման մասին» օրենքին հղում տալուն, ապա հայտնում ենք, որ դրա անհրաժեշտությունը բացակայում է, քանի որ Կարգով արդեն իսկ սահմանված են լիցենզիա ստանալու և մերժելու հիմքերին վերաբերող դրույթներ: Բացի այդ, լիցենզիա ստանալու, ինչպես նաև լիցենզիան մերժելու հիմքերը սահմանված են ոչ միայն «Զենքի շրջանառության կարգավորման մասին» օրենքով, այլև «Լիցենզավորման մասին» օրենքով:
Հաշվի առնելով վերոգրյալը՝ Կարգի 6-րդ կետի դրույթների հստակեցման նպատակով, «այլ» բառը հանվել է:

Ընդունվել է:
Չի ընդունվել:
«Լիցենզավորման մասին» օրենքը, որը հանդիսանում է լիցենզավորման  հետ կապված հարաբերությունների հիմնական կարգավորող օրենք, հստակ տարանջատում է օրենքում «դիմում» և «հայտ» բառերի կիրառությունը և հիմնականում «դիմում» բառը կիրառվում է լիցենզիայի վերաձևակերպման, լիցենզիայի գործողության կասեցման, դադարեցման, լիցենզիայի կրկնօրինակի տրման հետ կապված  լիցենզավորման մարմնին դիմումներ ներկայացնելիս: Իսկ ինչ վերաբերում է լիցենզիա ստանալուն, ապա նշված օրենքով կիրառվում «հայտ» ձևակերպումը: Ավելին, նշված օրենքի 3-րդ հոդվածով սահմաված հասկացություններում օգտագործվում է «հայտատու(դիմող)» հասկացությունը: 
Հարկ ենք համարում նաև նշել, որ Նախագծի ընդունման համար, որպես լիազորող նորմ  ուղղակիորեն հանդիսանում է «Լիցենզավորման մասին» օրենքը:
Ընդունվել է մասնակի:
«HD» (High-Definition), հայերեն թարգմանությամբ՝ «բարձր հստակության» բառակապակցությունը հայերեն տառադարձությամբ գրելու անհրաժեշտությունը բացակայում է, քանի որ այն չի համարվում թարգմանության ոչ ենթակա տերմին(եզրույթ): Փոխարենը Կարգի նշված կետում  «բարձր որակ» բառակապակցությունը փոխարինվել է «բարձր հստակության» բառակապակցությամբ:
Ընդունվել է:
Չի ընդունվել:
«Լիցենզավորման մասին» օրենքի 23.1-րդ հոդվածի

3-րդ մասի համաձայն՝  հայտատուն լիցենզավորող մարմին պետական տուրքի վճարումը հավաստող փաստաթուղթ կարող է չներկայացնել: Հայտատուի կողմից պետական տուրքի վճարումը հավաստող փաստաթուղթ չներկայացվելու դեպքում լիցենզավորող մարմինը լիցենզիայի կամ դրա կրկնօրինակի տրման, ... հայտը բավարարելու մասին որոշումն ընդունելուց հետո գանձապետական առցանց կառավարման համակարգի կամ պետական վճարումների էլեկտրոնային համակարգի միջոցով հավաստիանում է պետական տուրքի վճարման մասին և հայտատուին պատշաճ ձևով հանձնում կամ ուղարկում է լիցենզիան,...., ինչպես նաև դրանց վերաբերյալ համապատասխան որոշումները, իսկ նույն հոդվածի 4-րդ մասի համաձայն՝ սույն հոդվածի 2-րդ մասով նախատեսված ժամկետում հայտատուի կողմից պետական տուրքը չվճարելու դեպքում համապատասխան հայտը մերժվում է պետական տուրքը չվճարելու հիմքով:
Ընդունվել է մասնակի:
Հաշվի առնելով, որ «Լիցենզավորման մասին» օրենքի 23.1-րդ հոդվածի 4-րդ մասով սահմանվում է հայտի մերժման ևս մեկ հիմք, այն է՝ պետական տուրքի չվճարումը, հետևաբար Կարգով հայտի մերժման սպառիչ ցանկ նախատեսելու համար, 6-րդ ենթակետում ուղղակիորեն նախատեսվել է  «Լիցենզավորման մասին» օրենքի 23.1 հոդվածով սահմանված դեպքին:

Ընդունվել է:

Ընդունվել է:

Նախագծից հանվել է Հավելված 5-ը:

	5. ՀՀ քաղաքաշինության, տեխնիկական և հրդեհային անվտանգության տեսչական մարմին
	29.06.2023թ.

	
	ՔՏՄ/06․1․9/13936-23

	Առաջարկություններ չկան:
	Ընդունվել է:


	6. ՀՀ քաղաքաշինության կոմիտե
	06.07.2023թ.

	
	01/22/8614-2023

	Առաջարկություններ չկան:
	Ընդունվել է:

	7. ՀՀ ներքին գործերի նախարարություն
	10.07.2023թ.

	
	43/21/84340-23

	Առաջարկություններ և առարկություններ չկան:
	Ընդունվել է:



	8. ՀՀ ազգային անվտանգության ծառայություն
	10.07.2023թ.

	
	11/1019

	1. 1-ին հավելվածի 13-րդ կետում նպատակահարմար է քննարկել նշված հանձնաժողովի կողմից նաև կարգի 12-րդ կետի 3-րդ, 5-րդ 6-րդ և 7-րդ ենթակետերով և 18-րդ կետով նախատեսված պահանջներին համապատասխանության վերաբերյալ եզրակացություն տրամադրելու հարցը: Այս կապակցությամբ անհրաժեշտ կլինի համապատասխան փոփոխություն կատարել նաև կարգի 15-րդ կետում և 19-րդ կետի 7-րդ ենթակետում:
	Ընդունվել է:

	2. 14-րդ կետում հստակեցման կարիք ունի համապատասխան հանձնաժողովի հիմնական կազմի (թվարկված մարմինների ներկայացուցիչներից բացի) ձևավորման կարգը, մասնավորապես, արդյոք հանձնաժողովը ձևավորվում է յուրաքանչյուր առանձին դիմումի կապակցությամբ, դիմելուց հետո ինչ ժամկետներում է հանձնաժողովը համարվում ձևավորված:
	Ընդունվել է:

	3. 18-րդ կետում «անմիջականորեն արտադրություն» բառերից հետո լրացնել «, այդ թվում դյուրավառ և պայթյունավտանգ նյութերի հետ տարվող աշխատանքներ» բառերը, իսկ «տարածքներում» բառերից հետո՝ «, արտադրանքի պահպանության համար նախատեսված պահեստային և այլ (զինասենյակներ, խոտանի մեկուսարաններ) տարածքներում» բառերը:

Միաժամանակ, նշված կետով նախատեսված պահանջնրը նպատակահարմար է ներառել 12-րդ կետում:
	Ընդունվել է:

	4. Ելնելով կարգի 19-րդ կետի 4-րդ ենթակետի տրամաբանությունից՝ առաջարկվում է նախատեսել նաև աշխատակիցների համապատասխան մասնագիտական կրթությունը կամ որակավորումը հավաստող փաստաթղթեր ներկայացնելու պահանջ:
	Ընդունվել է:

	5. 22-րդ կետում «5 աշխատանքային» բառերը փոխարինել «10 աշխատանքային» բառերով, իսկ «ընթացքում» բառից հետո լրացնել «՝ անհրաժեշտության դեպքում լիցենզավորող մարմնից ստանալով լրացուցիչ տեղեկություններ» բառերը:

Նշված առաջարկը պայմանավորված է այն հանգամանքով, որ համապատասխան ուսումնասիրություններ կատարելու և վերջնական կարծիք ձևավորելու համար անհրաժեշտ է առավել երկար ժամկետ, ինչպես նաև կարող են պահանջել այլ տեղեկություններ և փաստաթղթեր:
	Ընդունվել է մասնակի: 
«5 աշխատանքային» բառերը փոխարինվել են «7 աշխատանքային» բառերով: Անհրաժեշտ է նկատի ունենալ, որ Կարգի 12-րդ կետի 8-րդ ենթակետով նախատեսված ռազմական նշանակության արտադրանքի արտադրություն իրականացնող իրավաբանական անձնաց մոտ նույն կետով նախատեսված որոշ պահանջների մասով համապատասխանության ուսումնասիրության նպատակով ձևավորվելու է հանձնաժողով, որի ձևավորման և գործունեության համար ևս լրացուցիչ ժամանակ է պահանջվում:

	6. 23-րդ կետում անհրաժեշտ է շտկել կարգի համապատասխան կետերին կատարված հղումները:
	Ընդունվել է:

	7. 2-րդ, 3-րդ և 4-րդ հավելվածներում «զենքի տեսակը» բառերը փոխարինել «զենքի անվանումը և նկարագիրը» բառերով՝ համաձայն 1-ին հավելվածի 11-րդ կետի 5-րդ ենթակետի: 
	Ընդունվել է:
Կարգի 11-րդ կետի 5-րդ ենթակետում «և նկարագիրը» բառերը փոխարինվել են «տեսակը» բառով:

	8. Միաժամանակ, հաշվի առնելով, որ նախագծով նախատեսվում են լիցենզավորման լրացուցիչ պահանջներ և պայմաններ, անհրաժեշտ է որոշման ուժի մեջ մտնելու համար սահմանել 6-ամսյա ժամկետ՝ համաձայն «Լիցենզավորման մասին» օրենքի 48-րդ հովածի 4-րդ մասի:
	ՉԻ ընդունվել:
Հաշվի առնելով «Զենքի շրջանառության կարգավորման մասին» օրենքի 37-րդ հոդվածի 5-րդ մասը, որի համաձայն՝ 

«Մինչև սույն օրենքն ուժի մեջ մտնելը տրված լիցենզիաներն ու թույլտվությունները շարունակում են գործել մինչև դրանցում նշված գործողության ժամկետների ավարտը:»,
Կարգով սահմանված լրացուցիչ պայմաններն ու պահանջները չեն տարածվում արդեն իսկ լիցենզավորված անձնաց վրա:

	9. ՀՀ պաշտպանություն նախարարություն
	20.07.2023թ.

	
	ՊՆ/510/3811-2023

	Դիտողություններ և առաջարկություններ չկան:
	Ընդունվել է:



	10. ՀՀ արդարադատության նախարարություն
	09.08.2023թ.

	
	N /27.3/36397-2023

	1. «Քաղաքացիական և ծառայողական զենքի արտադրության և ռազմական նշանակության արտադրանքի արտադրության լիցենզավորման կարգը, լիցենզիաների և ներդիրի ձևերը հաստատելու և Հայաստանի Հանրապետության կառավարության 2002 թվականի դեկտեմբերի 5-ի N 2048-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում առաջարկում ենք հղում կատարել նաև «Լիցենզավորման մասին» օրենքի 18-րդ հոդվածին՝ նկատի ունենալով, որ Նախագծի 1-ին կետի 1-ին ենթակետով նախատեսված կարգով (այսուհետ՝ Հավելված) նախատեսվել են նաև լիցենզիայի ներդիրի տրամադրման վերաբերյալ կարգավորումներ: Միաժամանակ, առաջարկում ենք Նախագծի 1-ին կետի 4-րդ ենթակետը հանել և ռազմական նշանակության արտադրանքի արտադրության լիցենզիայի ներդիրի ձևը նախատեսել Հավելվածով, քանի որ Նախագծի նախաբանում  ներդիրի ձևը հաստատելու վերաբերյալ լիազորող նորմը բացակայում է:

2. Հավելվածի 5-րդ կետի համաձայն՝ ռազմական նշանակության արտադրանքի արտադրության լիցենզիա ստացած իրավաբանական անձինք կարող են իրականացնել Որոշման N 1 հավելվածով նախատեսված ռազմական նշանակության արտադրանքի արտադրություն, բացառությամբ Որոշման N 1 հավելվածի ՌՆ 3-րդ, 4-րդ, 7-րդ, 8-րդ, 12-րդ, 18-րդ, 19-րդ կետերով նախատեսված ռազմական նշանակության արտադրանքի արտադրության: 
Գտնում ենք՝ նախատեսված կարգավորումն ունի վերանայման կարիք, քանի որ «Լիցենզավորման մասին» օրենքի 3-րդ հոդվածի 1-ին մասի 1-ին կետի համաձայն՝ լիցենզիան՝  լիցենզավորման ենթակա գործունեության տեսակով զբաղվելու իրավունքը հաստատող պաշտոնական թույլտվություն, ինչպես նաև այդ իրավունքը հաստատող պաշտոնական փաստաթուղթ է: Նշված կարգավորումներից բխում է, որ լիցենզավորման ենթակա գործունեության տեսակով զբաղվելու իրավունքը հաստատող լիցենզիայի առկայության դեպքում լիցենզիա ստացած իրավաբանական անձը կարող է իրականացնել ռազմական նշանակության արտադրանքի արտադրություն:

3. Հավելվածի 13-րդ կետում անհրաժեշտ է, որպես վավերապայման, լրացնել նաև գործողության ժամկետը՝ նկատի ունենալով «Լիցենզավորման մասին» օրենքի 17-րդ հոդվածի 1-ին մասի 7-րդ կետը: Նշվածով պայմանավորված անհրաժեշտ կլինի նաև համապատասխան լրացում կատարել Նախագծով հաստատված ձևերում:

4. Հավելվածի 14-րդ կետի 3-րդ ենթակետում առաջարկում ենք հստակեցնել, թե ում կողմից է որոշվելու պահեստային շինությունների, զինասենյակների, խոտանի մեկուսարանների և համապատասխան պահարանների թիվը և անհրաժեշտությունը: Նույն ենթակետի «տեխնոլոգիայից» բառից հետո դրված փակագիծն առաջարկում ենք հանել:

5. Հավելվածի 14-րդ կետի 8-րդ ենթակետում առաջարկում ենք վերանայել «մինչև 1000 մետր» ձևակերպումը, քանի որ նշված ձևակերպումն ենթադրում է 0-ից մինչև 1000 մետր հեռավորություն, որի պարագայում կառաջանա անվտանգության ապահովման անհնարինություն: 

6. Նկատի ունենալով «Նորմատիվ իրավական ակտերի մասին» օրենքի 16-րդ հոդվածի պահանջները՝ անհրաժեշտ է Հավելվածի 21-րդ կետի «և/կամ» ձևակերպումը վերանայել՝ պարզ չէ, թե ինչ է ենթադրում շաղկապները «/» նշանով տարանջատելը: Նույն դիտողությունը վերաբերում է Հավելվածի բոլոր համանման ձևակերպումներին:


	Ընդունվել է:
Ընդունվել է: 

Ընդունվել է:
Ընդունվել է:

Ընդունվել է:

Ընդունվել է:



	ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ՊԵՏԱԻՐԱՎԱԿԱՆ ՎԱՐՉՈՒԹՅՈՒՆ 
	11.09.2023թ.

	
	                    N 02/10.39/31148-2023

	1. Նախագծով առաջարկվում է հաստատել քաղաքացիական և ծառայողական զենքի արտադրության և ռազմական նշանակության արտադրանքի արտադրության լիցենզավորման կարգը,  լիցենզիաների և ներդիրի ձևերը: Այս առումով նախ հարկ է նկատել, որ «Լիցենզավորման մասին» ՀՀ օրենքը (այսուհետ՝ օրենք) Կառավարությանն իրավասություն չի վերապահել հաստատելու ներդիրի ձև և միայն սահմանում է լիցենզավորման կարգերով համապատասխան գործունեության տեսակների համար անձանց լիցենզիաներ տրամադրելիս  այդ աշխատանքներն իրականացնող պատասխանատու անձանց լիցենզիայի ներդիրների տրամադրման հնարավորություն: 

Միաժամանակ, նախագծի 1-ին հավելվածի (այսուհետ՝ հավելված) 21-րդ կետով սահմանվում է, որ հայտատուն լիցենզիա կամ լիցենզիայի ներդիր ստանալու համար լիցենզավորող մարմին է ներկայացնում համապատասխան փաստաթղթեր: Այս առումով հարկ է նկատել, որ լիցենզիայի ներդիր տրամադրվում է լիցենզիայի տրամադրելու դեպքում: Հետևաբար, «կամ լիցենզիայի ներդիր ստանալու համար» ձևակերպումն ընդունելի համարվել չի կարող (համանման խնդիր առկա է նաև հավելվածի 26-րդ կետում): Բացի այդ, հավելվածում տեղ են գտել լիցենզավորող մարմնի կողմից ներդիր տալու կարգը սահմանող նաև այլ դրույթներ (օրինակ՝ հավելվածի 1-ին, 6-րդ, 11-րդ, 13-րդ և այլ կետեր), ինչը ևս դուրս է Կառավարությանն օրենքով վերապահված իրավասությունների շրջանակից:  

2. Հավելվածի 14-րդ կետով սահմանվում է, որ լիցենզիա ստանալու համար իրավաբանական անձինք պարտավոր են ապահովել որոշակի պարտադիր պայմաններ և պահանջներ, մինչդեռ դրանցից որոշները խիստ գնահատողական են և, ըստ էության, հայեցողական լիազորության հնարավորություն են թողնում (օրինակ՝    նշված կետի 2-րդ,     4-րդ ենթակետեր): 


Միաժամանակ, վերոնշյալ կետի 5-րդ ենթակետով սահմանվում է, որ քաղաքացիական և ծառայողական զենքի կամ ռազմական նշանակության արտադրության արտադրական տարածքի հիմնական մուտքը պետք է ունենա մետաղահսկիչ սարքավորում՝ նախատեսված անձանց և իրերի (սարքավորումների) համար: Նման ձևակերպման պարագայում, ըստ էության, այն կարող է մեկնաբանվել, որ որպես իր դիտարկվում են միայն սարքավորումները, և այլ իրերի համար մետաղահսկիչ սարքավորումը նախատեսված չի կարող լինել, մինչդեռ նման մոտեցումը ևս պարզաբանման կարիք ունի: 

3. Հավելվածի 15-րդ կետով սահմանվում է, որ ռազմական նշանակության արտադրանքի արտադրություն իրականացնող իրավաբանական անձանց մոտ համապատասխան պարտադիր պայմանների և պահանջների համապատասխանությունը ստուգում է լիցենզավորող մարմնի կողմից ձևավորված փորձագիտական հանձնաժողովը (այսուհետ՝ փորձագիտական հանձնաժողով), որն ուսումնասիրության արդյունքներով տրամադրում է եզրակացություն: Նախ հարկ է նկատել, որ օրենքը նախատեսել է լիցենզիա տալու, լիցենզիայի գործողությունը կասեցնելու կամ դադարեցնելու վերաբերյալ եզրակացություններ տալու նպատակով լիցենզավորող մարմինների կողմից հանձնաժողովներ ստեղծելու հնարավորություն: Մինչդեռ, ինչպես բխում է նախագծային կարգավորումներից՝ փորձագիտական հանձնաժողովը եզրակացություն է տալու սահմանված պայմանների և պահանջների համապատասխանության վերաբերյալ: 

4. Հավելվածի 21-րդ կետով սահմանվում է, որ հայտատուն լիցենզիա կամ լիցենզիայի ներդիր ստանալու համար լիցենզավորող մարմին ներկայացվող հայտում պետք է, ի թիվս այլնի, նշվի նաև համապատասխան ռազմական նշանակության արտադրանքի արտադրություն իրականացնելու դեպքում  հանձնաժողովի կողմից տրված եզրակացությունը՝  սահմանված պայմանների և պահանջների համապատասխանության վերաբերյալ: Այս առումով հարկ է նկատել, որ հավելվածի 16-րդ կետով սահմանվում է, որ հանձնաժողովը ձևավորվում է հայտը ներկայացնելուց հետո յոթ աշխատանքային օրվա ընթացքում և իր աշխատանքները կազմակերպում է այն ստեղծվելու օրվանից 7 աշխատանքյին օրվա ընթացքում: Նշված դրույթների համադրման արդյունքում, ակնհայտ է դառնում, որ հայտատուն հայտում չի կարող նշել համապատասխան եզրակացությունը: 

5. Հավելվածի 21-րդ կետի 6-րդ ենթակետով սահմանվում է, որ հայտատուն հայտում պետք է նշի նաև հրդեհային անվտանգության տեսչական մարմնի կողմից կազմված զենքի կամ ռազմական նշանակության արտադրանք պահելու և արտադրություն իրականացնելու համար նախատեսված շինությունների, զինասենյակների, խոտանի մեկուսարանների ուսումնասիրության վերաբերյալ ակտ: Ըստ էության, ստացվում է, որ նշված տեսչական մարմնի վրա պարտականություն է դրվում իրականացնելու զենքի կամ ռազմական նշանակության արտադրանք պահելու և արտադրություն իրականացնելու համար նախատեսված շինությունների, զինասենյակների, խոտանի մեկուսարանների ուսումնասիրություն, մինչդեռ պարզ չէ, թե օրենքով նախատեսված որ լիազորությունից է բխում համապատասխան տեսչական մարմնի կողմից նշված ուսումնասիրության կատարումը: 

7. Հավելվածի 24-րդ կետով սահմանվում է, որ նախքան լիցենզիան տրամադրելը, լիցենզավորող մարմինը համապատասխան հարցում է ուղարկում ՀՀ պաշտպանության նախարարություն,  ՀՀ ազգային անվտանգության ծառայություն և ՀՀ ներքին գործերի նախարարություն, ինչպես նաև անհրաժեշտության դեպքում՝ շահագրգիռ այլ պետական մարմիններ՝ յուրաքանչյուրն իր իրավասությունների շրջանակներում հայտատուի կողմից ներկայացված փաստաթղթերի ամբողջականության, իրավական ակտերին համապատասխանության, արտադրվող արտադրատեսակին, արտադրության անվտանգության վերաբերյալ դիրքորոշում ներկայացնելու համար: Ընդ որում, նշված մարմինները դիրքորոշումը տրամադրում են հարցումը ստանալուց հետո յոթ աշխատանքային օրվա ընթացքում՝ անհրաժեշտության դեպքում լիցենզավորող մարմնից ստանալով լրացուցիչ տեղեկություններ: Նախ պարզաբանման կարիք ունի, թե ինչ հարցման մասին է խոսքը և ինչպես է գնահատվելու այլ շահագրգիռ մարմիններին այն ուղարկելու անհրաժեշտության առկայությունը կամ բացակայությունը և հատկապես ինչպես է գնահատվելու պետական մարմնի՝ շահագրգիռ լինելու հանգամանքը: Բացի այդ, հարց է առաջանում, թե արդյոք լիցենզավորող մարմինը կաշկանդված է լինելու համապատասխան մարմնի կողմից ներկայացված դիրքորոշմամբ և ինչ հետևանքներ է ենթադրելու, օրինակ, որևէ մարմնի կողմից բացասական դիրքորոշում ներկայացնելը: Միաժամանակ, ստացվում է, որ պետական մարմինների՝ այդ թվում պետական կառավարման համակարգի մարմիններից դուրս այլ պետական մարմինների վրա սահմանված ժամկետում դիրքորոշում ներկայացնելու պարտականություն է դրվում Կառավարության որոշմամբ, ինչն ընդունելի համարվել չի կարող: 

8. Հավելվածի 26-րդ կետի 1-ին և 2-րդ ենթակետերը, մեր գնահատմամբ, նույնական են և դրանց առանձին նախատեսումն իմաստալից չէ: 
	Ընդունվել է:
Ընդունվել է:
Ընդունվել է: 

Ընդունվել է:

Ընդունվել է:  

Ընդունվել է:

Հստակեցվել է, փորձագիտական հանձնաժողովը ձևավորվում է միայն այն ժամանակ, երբ դիմումատուն զբաղվելու է Նախագծի 1-ին հավելվածի 14-րդ կետի 8-րդ ենթակետով նշված ռազմական նշանակության արտադրանքի արտադրությամբ։ Նշված փորձագիտական հանձնաժողովը առնչություն չունի  լիցենզավորող հանձնաժողովի հետ, ինչպես նաև նշված գործընթացը իրականացվում է մինչև լիցենզավորման հայտ ներկայացնելը:

Ընդունվել է:

Ընդունվել է: 



	ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

	                    N 02/10.39/31148-2023

	Նախագծով ամրագրված մի շարք կարգավորումներ խնդրահարույց են իրավական որոշակիության տեսանկյունից։ Մասնավորապես.

     1) Նախագծի 1-ին հավելվածի 14-րդ կետի 1-ին կետի համաձայն՝ իրավաբանական անձինք պարտավոր են ապահովել քաղաքացիական և ծառայողական զենքի արտադրության կամ ռազմական նշանակության արտադրանքի արտադրության անվտանգության պայմանների առկայությունը, սակայն պարզ չէ, թե ինչ անվտանգության պայմանների մասին է խոսքը, և դրանք ինչ իրավական ակտով են կարգավորված։

     2)  Նախագծի 1-ին հավելվածի 14-րդ կետի 8-րդ ենթակետի համաձայն՝ ՌՆ 3-րդ, 4-րդ, 7-րդ, 8-րդ, 12-րդ, 18-րդ, 19-րդ կետերով նախատեսված ռազմական նշանակության արտադրանքի արտադրություն իրականացնող իրավաբանական անձինք պետք է ունենան պարագծով ցանկապատված անվտանգության գոտի՝ պահպանելով 30-1000 մետր հեռավորություն  բնակելի, պետական, հասարակական շենքերից, սակայն պարզ չէ, թե կոնկրետ առնվազն ինչ հեռավորություն պետք է ունենա ցանկապատված անվտանգության գոտին բնակելի, պետական, հասարակական շենքերից։

     3) Նախագծի 1-ին հավելվածի 17-րդ կետի համաձայն՝ լիցենզավորող մարմնի կողմից ձևավորված փորձագիտական հանձնաժողովը կազմված է առնվազն հինգ անդամներից: Հանձնաժողովում կարող են ներառվել նաև ՀՀ ՊՆ, ՀՀ ՆԳՆ, ՀՀ  քաղաքաշինության, տեխնիկական և հրդեհային անվտանգության տեսչական մարմնի, ՀՀ քաղաքաշինության կոմիտեի, ինչպես նաև անհրաժեշտության դեպքում շահագրգիռ այլ պետական մարմինների կողմից ներկայացուցիչներ, սակայն լիցենզավորման կարգով հստակ կարգավորված չէ, թե հանձնաժողովը քանի անդամից է բաղկացած և ինչպիսի կառուցվածք ունի։

     Հաշվի առնելով վերոնշյալը՝ գտնում ենք, որ նախագծի նշված դրույթները վերանայման կարիք ունեն։ 

     2. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:


	Ընդունվել է:
Ենթակետը հանվել է Նախագծից:
Ընդունվել է:

Ընդունվել է մասնակի:

Նախագծի 1-ին հավելվածի 17-րդ կետից հանվել է ՀՀ  քաղաքաշինության, տեխնիկական և հրդեհային անվտանգության տեսչական մարմինը, իսկ հանձնաժողովի անդամների քանակի վերանայումը նպատակահարմար չէ, քանի որ հնարավոր է լինեն դեպքեր, որտեղ անհրաժեշտ կլինեն համապատասխան որակավորում ունեցող նեղ մասնագետներ:

Ընդունվել է:



	ՎԱՐՉԱՊԵՏԻ ԱՇԽԱՏԱԿԱԶՄԻ ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿ
	11.09.2023թ.

	
	                    N 02/10.39/31148-2023

	Քննության առնելով «Քաղաքացիական և ծառայողական զենքի արտադրության և ռազմական նշանակության արտադրանքի արտադրության լիցենզավորման կարգը,  լիցենզիաների և ներդիրի ձևերը հաստատելու և Հայաստանի Հանրապետության կառավարության 2002 թվականի դեկտեմբերի 5-ի N 2048-Ն որոշումն ուժը կորցրած ճանաչելու մասին» Կառավարության որոշման նախագիծը /այսուհետ՝ Նախագիծ/՝ հայտնում եմ հետևյալը. 

«Տեսչական մարմինների մասին» Օրենքի 5-րդ հոդվածի համաձայն՝ տեսչական մարմինը վերահսկողություն իրականացնող պետական մարմին է: Այսպիսով, տեսչական մարմնի հիմնական գործառույթը վերահսկողության իրականացումն է, որը ենթադրում է նաև լիցենզիայի պայմանների ու պահանջների կատարման նկատմամբ վերահսկողությունը: Ուստի շահերի բախման իրավիճակները բացառելու նպատակով ընդհանուր քաղաքականության տրամաբանությունն այն է, որ տեսչական մարմինը չի կարող ընդգրկվել թույլտվական գործընթացներում (այդ թվում՝ լիցենզավորման): Այսպիսով, առաջարկում եմ Նախագծի Հավելված 1-ի 17-րդ կետում նշված հանձնաժողովի կազմից հանել Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմինը /այսուհետ՝ Տեսչական մարմին/:

Միաժամանակ, առաջարկում եմ հայտատուի կողմից լիցենզիա կամ լիցենզիայի ներդիր ստանալու համար լիցենզավորող մարմին  ներկայացվող փաստաթղթերի շարքից հանել Տեսչական մարմնի կողմից կազմված զենքի կամ ռազմական նշանակության արտադրանք պահելու և արտադրություն իրականացնելու համար նախատեսված շինությունների, զինասենյակների, խոտանի մեկուսարանների ուսումնասիրության վերաբերյալ ակտը, քանի որ օրենքով տեսչական մարմնին վերապահված չէ նման լիազորություն, ինչպես նաև նման ակտի տրամադրումը ըստ էության ևս հանդիսանում է թույլատվական ծառայության տեսակ։

Հայտնում եմ նաև, որ օրենսդրական ակտերով զենքի և ռազմական նշանակության արտադրանքի արտադրության լիցենզիայի պայմանների ու պահանջների կատարման նկատմամբ վերահսկողություն նախատեսված չէ: Մինչդեռ, Նախագծով հաստատվող Կարգի 9-րդ կետում նշված լիցենզիայի գործողության կասեցումը և դադարեցումը հնարավոր է միայն վերահսկողության իրականացման շրջանակներում բացահայտված խախտումների արդյունքով:
	Ընդունվել է:




